भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 2790
(जिसका उत्तर 20 मार्च, 2018/29 फाल्गुन, 1939 (शक) को दिया जाना है)
स्विफ्ट अवसंरचना का दुर्भावनापूर्ण दुरुपयोग के संबंध में आर बी आई की चेतावनी
2790.
श्री के॰ आर॰ अर्जुननः
क्या वित्त मंत्री यह बताने की कृपा करेंगे किः
(क)
क्या भारतीय रिजर्व बैंक ने अशोध्य ऋण का वर्गीकरण, धेखाधड़ी की बढ़ती घटनाएं एवं लेखापरीक्षा की प्रभावकारिता से संबंधित मुद्दों के पूरे पहलुओं की जांच करने हेतु एक विशेषज्ञ समिति का गठन किया है;

(ख)
यदि हां, तो तत्संबंधी ब्यौरा क्या है;

(ग)
क्या यह सच है कि आर बी आई ने अगस्त 2016 से ऐसे संभावित दुरूपयोग के बारे में बैंकों को गुप्त रूप से कम से कम तीन बार चेतावनी दी थी और सतर्क किया था;

(घ)
क्या यह भी सच है कि आर बी आई ने बैंकों को सुरक्षोपायों को कार्यान्वित करने तथा स्विफ्ट अवसंरचना के समेकित दुर्भावनापूर्ण उपयोग के बारे में भी सुझाव दिया था; और
(ङ)
यदि हां, तो तत्संबंधी ब्यौरा क्या है?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) और (ख): भारतीय रिजर्व बैंक (आरबीआई) ने आरबीआई के पर्यवेक्षीय आकलन की तुलना में बैंकों द्वारा आस्ति वर्गीकरण तथा प्रावधानीकरण में पाए गए अत्यधिक विपथन के कारणों तथा इसे रोकने के अपेक्षित उपायों; बैंकों में धोखाधड़ी की बढ़ती घटनाओं के कारणों तथा इन्हें नियंत्रित करने एवं रोकने के (सूचना प्रौद्योगिकीय पहल सहित) अपेक्षित उपायों और ऐसे विपथन एवं धोखाधड़ी की घटना को समाप्त करने में बैंकों में हुई विभिन्न प्रकार की लेखापरीक्षा की भूमिका तथा इसकी प्रभावोत्पादकता की जांच करने के लिए एक विशेषज्ञ समिति का गठन किया है।
(ग) से (ड.): आरबीआई ने यह कहा है कि बैंकों द्वारा अपनी वास्तविक कारोबारी आवश्यकताओं के लिए सृजित स्विफ्ट (एसडब्ल्यूआईएफटी) अवसंरचना के संभावित दुरुपयोग से उत्पन्न जोखिम, उनके परिचालनात्मक जोखिम प्रोफाइल का संघटक रहा है। यह भी कहा गया है कि उन्होंने ऐसे संभावित दुरुपयोग के प्रति बैंकों को गोपनीय रूप से चेतावनी जारी की थी एवं उन्हें सचेत किया था, अगस्त, 2016 से अब तक कम से कम तीन अवसरों पर उन्हें ऐसी घटनाओं को जड़ से समाप्त करने के लिए आरबीआई के पत्र में उल्लिखित सुरक्षोपाय को लागू करने के लिए परामर्श दिया गया था और बैंकों में ऐसे उपायों का कार्यान्वयन विभिन्न चरणों में हैं। पंजाब नैशनल बैंक द्वारा सूचित स्विफ्ट (एसडब्ल्यूआईएफटी) संबद्ध धोखाधड़ी, जिनमें बड़ी राशि अंतर्ग्रस्त है, को ध्यान में रखते हुए आरबीआई ने अपने गोपनीय अनुदेशों को पुनः जारी किया है और बैंकों को निर्धारित समयावधि के भीतर इन्हें लागू करने, बैंकों में एसडब्ल्यूआईएफटी परिचालन की स्थिति को सुदृढ़ बनाने के लिए विहित उपाय करने का अधिदेश दिया है।
*****
